MoODUL
PembelajaranjAbadiKes2:1

QL) Peta Buin

Lihat gambar di bawah ini dengan telitinya.

Berdasarkan peta i-THINK tersebut, ceritakan manfaat percutian bersama keluarga kepada
rakan anda.

Rujuk buku teks halaman 8 untuk menambahkan kefahaman.

MANFAAT
PERCUTIAN BERSAMA

KELUARGA

MF_D Jalan Galeri

e Murid dibahagikan kepada beberapa kumpulan.

e Guru memberikan topik perbincangan, iaitu “Kepentingan Menabung”. Murid perlu
menghubungkaitkan pengetahuan sedia ada tentang isu yang diberikan.

e Setiap kumpulan dikehendaki untuk membincangkan perkara tersebut dan menulis
dapatan perbincangan pada kertas mahjung.

e Setiap kumpulan boleh menggunakan kreativiti seperti peta minda atau rajah yang
menarik.

e Guru membuat beberapa stesen dan hasil kerja setiap kumpulan ditampal di stesen-
stesen tersebut.

e Murid bergerak dalam kumpulan ke stesen-stesen itu secara bergilir-gilir untuk melihat
hasil tugasan yang dipamerkan.

e Ahli kumpulan lain dibenarkan untuk menulis komen atau membuat penambahbaikan
pada hasil kerja itu atau pada nota berpelekat dan tampalkannya pada hasil kerja
tersebut.

e Murid-murid melihat komen dan penambahbaikan yang dilakukan oleh rakan mereka.

e Guru mengadakan sesi perbincangan tentang hasil dapatan setiap kumpulan dan komen
yang diberikan oleh ahli kumpulan lain.

Amalan Menabung

CZZA(3) Meja Bulat

Murid dibahagikan kepada beberapa kumpulan.
Guru memberikan beberapa keping gambar tentang tarikan pelancongan di Malaysia.

Setiap kumpulan dikehendaki untuk memilih satu gambar dan mencari maklumat yang
berkaitan dengan tarikan pelancongan tersebut.

Setiap murid dikehendaki untuk menulis satu maklumat secara bergilir-gilir sehingga selesai.
Hasil dapatan dibincangkan dalam kumpulan.
Guru meminta wakil kumpulan membentangkan hasil dapatan di hadapan kelas.

w Mendeklamasikan Sajak

e Murid dibahagikan kepada beberapa kumpulan. Setiap kumpulan terdiri daripada empat
orang murid.

e Murid perlu membuat persediaan untuk mendeklamasikan sajak yang diberikan.

e Setiap kumpulan perlu mendeklamasikan sajak di hadapan kelas. Setiap murid perlu
mendeklamasikan satu rangkap sajak.

e Guru menilai murid daripada setiap kumpulan dari segi sebutan, intonasi, dan kreativiti.

Bangsaku, bangsa Malaysia

punya iltizam yang mapan

telah tertanam pada setiap dadanya

dengan cita-cita waja

demi mencapai dan menggenggam matlamat kita.

Matlamat negara keramat kita

ada gunung harapan hendak dicapai
melalui jambatan perpaduan

dengan bertongkatkan Rukun Negara.

Namun,

dalam landasan perjalanan banyak liku dan duri
tempuhilah dengan cekal dan berhati-hati

agar tidak tergelincir ke lembah kehancuran
untuk sampai ke garisan kemenangan.

Perpaduan mantap

iman dan kemahuan kental

dan setia yang tak berbelah bahagi

pasti menjanjikan kejayaan yang akan ditempa
untuk bumi bangsa.

MALAYSIA
- BOLEH

